
Mwanachama wa Shirika la Viwango la Kimataifa (ISO), Codex Alimentarius Commission (WHO/FAO) na Wakala wa ISO na Mashirika ya Viwango ya Mataifa mbalimbali 

TAARIFA KWA UMMA KUHUSU PICHA MJONGEO (VIDEO) 
ZINAZOSAMBAA KWENYE MITANDAO YA KIJAMII KUHUSU BIDHAA ZA 

VILAINISHI (ENGINE OIL)  

Dar es Salaam, 2026-02-13 
Hivi karibuni, kumekuwa na taarifa za picha mjongeo (video) zinazosambaa kwenye 
mitandao ya kijamii zikionesha baadhi ya watu wasio waaminifu wakifungasha bidhaa za 
vilainishi vya injini (engine oil) katika maeneo yasiyo rasmi, huku wakitumia chapa (brand) za 
baadhi ya kampuni kinyume na taratibu. Aidha, picha mjongeo nyingine inaonesha namna ya 
kufuta na kubadili tarehe ya muda wa matumizi wa bidhaa (shelf life) kwenye kifungashio cha 
aina ya kopo. 

Shirika la Viwango Tanzania (TBS) linapenda kuujulisha umma kuwa, maudhui ya vitendo 
hivyo ni kinyume cha Sheria ya Viwango Sura 130 na Shirika linatoa rai kwa wale wote 
wanaosambaza taarifa hizo kuacha mara moja. TBS inaendelea kufuatilia kwa ukaribu suala 
hilo kwa kushirikiana na vyombo vingine vya udhibiti na usalama ili kuzuia usambazaji na 
uuzaji wa bidhaa hafifu zinazoonekana na kuwafikisha watuhumiwa katika vyombo vya 
sheria. 

Shirika kupitia mifumo yake ya udhibiti litaendelea kushirikiana kwa karibu na wadau wa 
sekta husika ili kuhakikisha bidhaa za vilainishi zinaendelea kukidhi matakwa ya viwango 
husika, ili kuhakikisha mteja anauziwa bidhaa iliyo sahihi.  

Aidha, Shirika linatoa wito kwa umma kutoa taarifa kupitia kituo cha huduma kwa wateja kwa 
namba 0800110827, ofisi ya TBS iliyo karibu nao au ofisi ya halmashauri pindi wanapobaini 
maeneo/matendo yasiyo rasmi yanayojihusisha na uzalishaji au uuzaji wa bidhaa hizo. 

